
  نے ذہنی صحت میں قومی رہنماء کے طور پر ریاست کی درجہ بندی کو اجاگر کیا HOCHULگورنر 
  

مشترکہ اقدامات میں قومی سطح پر نیو یارک   17"امریکہ میں ذہنی صحت کی حالت" رپورٹ میں ذہنی صحت کے 
  پہلے نمبر پر ہے

  
وفاقی اعداد و شمار ذہنی بیماری کے حامل غیر بیمہ شدہ بالغوں کی ریاست کے کم فیصد کی عکاسی کرتے ہیں؛ 

  نوجوانوں کو خودکشی کے خیالات یا بڑے ڈپریشن کا سامنا ہے
  
  

)کیتھی ہوکل( نے آج اعلان کیا ہے کہ عوامی طور پر دستیاب وفاقی اعداد و شمار کے ساتھ   Kathy Hochulگورنر 
مرتب کردہ ایک نئی رپورٹ کی بنیاد پر نیو یارک ریاست کو ذہنی صحت میں قومی رہنماء کے طور پر تسلیم کیا گیا  

)ہوکل( نے   Hochulجس سال گورنر   –میں  2023اور  2022' نے سنہ امریکہ میں ذہنی صحت کی حالتہے۔ '
جمع کردہ   –ریاست کے نظام کی دیکھ بھال کو مضبوط بنانے کے لیے اپنی اربوں ڈالر کی سرمایہ کاری کا آغاز کیا  

عام اقدامات کے ڈیٹا کا تجزیہ کرتے ہوئے نیو یارک کو قومی   17اعداد و شمار استعمال کرتے ہوئے ذہنی صحت کے 
  سطح پر پہلے نمبر پر رکھا۔

  
"یہ نتائج ظاہر کرتے ہیں کہ ہم بچوں اور بڑوں میں ذہنی صحت کے بحران سے نمٹنے کے لیے اپنی مشترکہ کوششوں 

"جبکہ ہمارا بہت سا کام کرنا ابھی باقی ہے، جب  )ہوکل( نے کہا۔  Hochulگورنر میں صحیح راستے پر گامزن ہیں"، 
بات وہاں کے رہائشیوں کو درکار امداد، دیکھ بھال اور علاج فراہم کرنے کی ہو گی تو نیو یارک ایک قومی نمونہ بن  
گیا ہے۔ اپنے ذہنی نگہداشتِ صحت کے نظام کو مضبوط بنا کر، ہم لوگوں اور خاندانوں کو نئی امید دے رہے ہیں اور  

صحت یابی کے راستے پر جانے میں ان کی مدد کر رہے ہیں تاکہ وہ اپنی کمیونٹیز میں رہ سکیں اور پھل پھُول 
  سکیں"۔

  
زمروں میں نیو یارک کے مشترکہ سکور نے ریاست کو اس رپورٹ میں قومی سطح پر پہلا درجہ دیا، جو ذہنی   17

 Mentalصحت کے فروغ کے لیے وقف بلا منافع کام کرنے والے ایک سرکردہ قومی ادارے مینٹل ہیلتھ امریکہ ) 
Health America میں ملک میں   2024( کی جانب سے سالانہ مرتب کی جاتی ہے۔ اس سے قبل، ریاست سنہ

  میں آٹھویں نمبر پر تھی۔ 2023چوتھے اور سنہ 
  

وہ اقدامات جن کا نیو یارک کی مجموعی درجہ بندی پر سب سے زیادہ اثر پڑا ان میں ریاست کے اندر خودکشی کے 
سنجیدہ خیالات رکھنے والے نوجوانوں کی شرح فیصد؛ پچھلے سال میں ڈپریشن کا ایک بڑا واقعہ بھگتنے والے 

شدہ بالغ شامل تھے۔ مجموعی طور پر پہلے نمبر پر  نوجوان؛ اور ذہنی بیماری کے ساتھ زندگی گزارنے والے غیر بیمہ 
آنے کے علاوہ، نیو یارک رپورٹ کی بالغوں کی درجہ بندی میں بھی دیگر تمام ریاستوں میں سرِفہرست رہی، جس میں  

سال سے زیادہ عمر کے افراد میں نگہداشت تک رسائی کا اندازہ لگانے والے آٹھ  18ذہنی بیماری کے پھیلاؤ اور 
 ت شامل ہیں۔ اقداما

  
رپورٹ میں زیرِ غور اعداد و شمار ریاست نیو یارک کے ذہنی نگہداشتِ صحت کے نظام کو مضبوط بنانے کے لیے 

بلین کا    1$میں ان کا  2024)ہوکل( کے تاریخی اقدام کے آغاز کے ساتھ موافق ہیں۔ مالی سال  Hochulگورنر 

https://gcc02.safelinks.protection.outlook.com/?url=https%3A%2F%2Fmhanational.org%2Fthe-state-of-mental-health-in-america%2F&data=05%7C02%7CRicardo.Pelaez%40otda.ny.gov%7C04a53ffddf8d42275f7f08de028ccfd9%7Cf46cb8ea79004d108ceb80e8c1c81ee7%7C0%7C0%7C638951000973750631%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=eDspleYaeK1wWeVtFzBhnGfe1RZuRuQYPLjQr0LRMLc%3D&reserved=0


منصوبہ اور اس کے بعد کے بجٹ میں کی گئی سرمایہ کاری خودکشی کی روک تھام، نوجوانوں کی خدمات، اور  
  رپورٹ میں نمایاں کردہ دیگر شعبوں میں بہتری پر دگنی ہو گئی۔

  
بیرونی مریضوں کے پروگراموں کو ڈرامائی طور پر وسیع کرنے کے لیے داخل مریضوں کی گنجائش کا اضافہ  

کرنے سے لے کر خصوصی ہاؤسنگ اور بہت کچھ کے ہزاروں نئے یونٹس بنانے تک، ریاست نے اس بات کو یقینی  
  —کو ان اہم خدمات تک رسائی حاصل ہو بنانے کے لیے جرات مندانہ اقدامات کیے ہیں کہ نیو یارک کے تمام باشندوں 

)ہوکل( نے   Hochulخاص طور پر وہ افراد اور خاندان جو پہلے سے محروم آبادی سے تعلق رکھتے ہیں۔ گورنر 
خاص طور پر نوجوانوں کی ذہنی صحت کو بہتر بنانے کا عہد کیا ہے، جیسا کہ سوشل میڈیا کے نقصان دہ اثرات سے  

سرکاری سکولوں میں طلباء و طالبات کی جانب سے سمارٹ فونز کے استعمال کو ختم کرنے کے   K-12نمٹنے اور 
  لیے ان کی قانون سازی کے اقدامات سے ظاہر ہوتا ہے۔

  
"امریکہ میں  )این سولیوان( نے کہا،  Ann Sullivanریاست نیو یارک کے دفتر برائے ذہنی صحت کی کمشنر ڈاکٹر 

)ہوکل( نے ذہنی صحت اور  Hochulذہنی صحت کی رپورٹ اس جرات مندانہ عہد کی عکاسی کرتی ہے جو گورنر 
اس شاندار کام کے ساتھ کیا ہے جو ہماری ریاست اور فراہم کنندہ افرادی قوت نے ڈرامائی طور پر اعلیٰ معیار کی  

دیکھ بھال تک رسائی کو بڑھانے کے لیے کیا ہے۔ مل جُل کر ہم قابلِ فخر شراکت دار ہیں اور ذہنی نگہداشتِ صحت  
  رہنماء دونوں کے طور پر کام جاری رکھنے کے منتظر ہیں"۔  میں ایک جدت پسند اور قومی

  
کا اضافہ کر   بستروں 985شعبۂ نفسیات کے )ہوکل( کے عہدہ سنبھالنے کے بعد، ریاست نیو یارک  Hochulگورنر 

شامل ہیں۔ گورنر نے ریاست کے   بستر 610چکی ہے، جن میں کمیونٹی کے ہسپتالوں میں دوبارہ آن لائن کیے گئے 
زیرِ انتظام نفسیاتی مراکز میں داخل مریضوں کی گنجائش کی سب سے بڑی توسیع کی بھی نگرانی کی ہے، جس میں  

  شامل ہو رہے ہیں۔ دیگر 275شامل ہو چکے ہیں اور  نئے بستر 375
  

کو فنڈز فراہم کرتی ہے، جو نیو یارک کے   سندیافتہ علاقائی رویہ جاتی صحت کلینکوں 39ریاست نیو یارک اب 
لوگوں کے لیے علاج کروانا آسان بناتے ہیں اور انہیں ہسپتال کے غیر ضروری دوروں سے بچنے میں مدد مل سکتی  
ہے۔ یہ کلینک ذہنی صحت اور منشیات کے استعمال سے متعلق علاج کی خدمات ہر اس فرد کو فراہم کرتے ہیں جو ان  

میں ابھی تک ان کلینیکوں نے  2025اور سنہ  - خواہ اس کے پاس انشورنس ہو یا نہ ہو  - ائے کے دروازے پر آ ج
  خدمات فراہم کی ہیں۔ سے زائد وصول کنندگان کو 77,000

  
OMH  مشکل وقت کی مداخلت ) 50کی جانب سے ریاست کے تمام علاقوں میںCritical Time 

Intervention, CTIبھی بنائی جا رہی ہی تاکہ نگہداشت کے دوران منتقلی جیسے اندرونی مریضان کے   ( کی ٹیمیں
ٹیموں   36انتظام سے نکلنے کے مرحلے میں، ان افراد کو نگہداشت کا انتظام اور معاونت فراہم کی جا سکے۔ ابتدائی 

کو خدمات فراہم کرنے کی   شہریوں 3,630نیو یارک کے کے لیے فنڈنگ اب فراہم کر دی گئی ہے، اور یہ ٹیمیں 
  گنجائش رکھتی ہوں گی۔

  
' ٹیموں کو بھی توسیع دے رہی ہے، جو کہ ایک رضاکارانہ، ساتھیوں  INSETریاست جامع اور مستحکم مشغولیت یا '

کی قیادت میں مشغولیت کا طریقہ ہے جو افراد کو ان کے بحالی کے سفر میں ایسے اوقات اور جگہوں پر مدد فراہم  
بشمول   -کو فنڈز فراہم کرتا ہے  پانچ ٹیموں( اب OMHکرتا ہے جو ان کے لیے آسان ہوں۔ دفتر برائے ذہنی صحت )

نیو یارک شہر، راچسٹر کے علاقے، ویسٹ چیسٹر، اور لانگ آئی   -ایک فرانزک آبادی پر توجہ مرکوز کرنے والی 
  کی خدمت کرنے کی صلاحیت کے ساتھ۔ سے زیادہ افراد 300لینڈ میں کام کرنے والی، اجتماعی طور پر 

  
( پروگرام کو بھی جارحانہ طور پر بڑھایا ہے، جس نے  Safe Options Supportریاست نے سیف آپشنز سپورٹ )

دفتر برائے ذہنی صحت   180فراہم کرنے میں مدد دی ہے، جن میں تقریباً  افراد کو مستقل طور پر رہائش 1,407اب 
کے موسمِ بہار میں اس پروگرام کی اوّلین ٹیموں کا آغاز کیا گیا   2022کی لائسنس شدہ ہاؤسنگ میں شامل ہیں۔ سنہ  

شامل ہیں، جو نیو یارک شہر کے تمام پانچ بوروز، لانگ آئی لینڈ کی دونوں  ٹیمیں 31پروگرام میں  SOSتھا، اور اب 
  کاؤنٹیز میں سرگرمِ عمل ہیں۔ 19کاؤنٹیز، اور ریاست بھر کی مزید 

  



ہسپتال میں داخلے اور اخراج بھی کی ہیں،  انضباطی تبدیلیاںریاست نیو یارک نے ذہنی صحت کو بہتر بنانے کے لیے 
کو اپناتے ہوئے رویہ جاتی صحت کے بحران کا سامنا کرنے والے افراد کو دی جانے والی دیکھ بھال   کے نئے ضوابط

کے معیار کو یقینی بنانے کے لیے ایک واضح راستہ فراہم کیا گیا ہے، اور یہ سوچے سمجھے منصوبے ہنگامی اور  
سے جوڑنے کے لیے بنائے گئے  داخل مریضوں کی نگہداشت سے رخصت ہونے والوں کو علاقے کے اندر ہی مدد 

ٹیمیں اب ان افراد سے رابطہ قائم کرنے کے لیے موجود ہیں جو داخل مریضوں کی نگہداشت سے رخصت   CTIہیں۔ 
ہو رہے ہیں اور اس بات کو یقینی بناتے ہیں کہ ان کی فوری ضروریات پوری ہوں اور وہ علاقائی امداد سے جڑے 

  رہیں۔
  

بھی اپنائے ہیں تاکہ یہ یقینی بنایا   نیٹ ورک کی موزونیت کے نئے ضوابطریاست نے اس بات کو یقینی بنانے کے لیے 
جا سکے کہ صحت کے بیمہ کی اہلیت رکھنے والے نیو یارک کے لوگوں کو رویہ جاتی صحت کی اہم نگہداشت تک  

بروقت رسائی فراہم کی جائے۔ یہ تبدیلیاں صارفین کو اہم تحفظات فراہم کر رہی ہیں، بشمول ایک تقاضا جو ان کی ویب  
راہم کرنے والوں کی تازہ ترین اور درست فہرستیں آویزاں کرنے کا منصوبہ رکھتا ہے، جس  سائٹس پر نیٹ ورک ف

  سے غلط یا گمراہ کن ڈائریکٹریوں کو ختم کرنے میں مدد ملے گی۔
  

OMH   نے خصوصی ہاؤسنگ میں بھی جارحانہ طور پر توسیع کی ہے، بشمول گورنرHochul   ہوکل( کے ذہنی(
جو تیاری کے مراحل میں ہیں۔ ان   ہاؤسنگ یونٹس 2,224اضافی ، نئے یونٹس 1,276صحت کے اقدام سے منسلک  

ایک ہی کمرے کے  -ایک ہی کمرے کے سکونتی یونٹس، معاونتی رہائش-زیرِ تکمیل یونٹس میں کمیونٹی کی رہائش
سبھی کے سبھی نیو یارک کے ان مکینوں کی اپنی ہی  -سکونتی یونٹس اور قلیل مدتی عبوری رہائشی یونٹس شامل ہیں 

سے رہنے میں مدد کرنے کے لیے مقرر ہیں جو ذہنی بیماری کے ساتھ جی رہے   کمیونٹی کے اندر محفوظ طریقے
  ہیں۔

  
OMH  نے اپنےAssertive Community Treatment  ' یاACT  30' پروگرام کو بھی وسیع کیا ہے، جو اب 

کو خدمات فراہم   افراد 9,584، اور ذہنی بیماری میں مبتلا ٹیموں میں کام کر رہا ہے 112اضافی ٹیموں کے ساتھ 
کوریج فراہم کرتی ہیں، جس سے نیو یارک   ریاست بھر میں تمام کاؤنٹیوں میں کرنے کی صلاحیت رکھتا ہے۔ یہ ٹیمیں  

  کے ان باشندوں کو ہسپتال کی زیادہ پابندیوں کی بجائے اپنے علاقے میں علاج کروانے کی اجازت ملتی ہے۔
  

)ہوکل( نے نوجوانوں کی ذہنی صحت کے تحفظ اور ڈیجیٹل دور میں طلبہ کی کامیابی کو فروغ دینے   Hochulگورنر 
کے ریاستی بجٹ کے جزو کے طور پر، انہوں نے   2026کے لیے قومی قیادت کا ایک عہد بھی کیا ہے۔ مالی سال 

کمرہ ہائے جماعت میں  K-12تمام توجہ بھٹکانے والے عوامل سے پاک سکول کے لیے ریاست گیر معیار بنانے اور 
  کے لیے ایک تاریخی معاہدہ کیا ہے۔ سمارٹ فون کے استعمال کو ختم کرنے

  
( پر  Safe for Kids Act)ہوکل( نے گزشتہ سال بچوں کے لیے محفوظ ایکٹ ) Hochulاس کے علاوہ، گورنر 

سال سے کم عمر صارفین کے لیے   18دستخط کیے تھے، جس کے تحت سوشل میڈیا کمپنیوں کو اپنے پلیٹ فارمز پر 
 Newکو محدود کرنے کا تقاضا کیا گیا تھا۔ انہوں نے نیو یارک چائلڈ ڈیٹا پروٹیکشن ایکٹ ) نشے کی لت والی فیڈز 

York Child Data Protection Act  پر بھی دستخط کیے، جو آن لائن سائٹوں اور ان سے منسلک آلات کے لیے )
کو ممنوع   سال سے کم عمر کسی فرد کا ذاتی ڈیٹا جمع کرنے، اس کو کسی اور کے ساتھ بانٹنے یا فروخت کرنے 18

قرار دیتا ہے ماسوائے یہ کہ انہوں نے ان کو مطلع کر کے ان کی رضامندی حاصل کی ہو یا ایسا کرنا ویب سائٹ کے  
  مقاصد کے لیے انتہائی ضروری ہو۔

  
بھی   نئی یوتھ اسرٹیو کمیونٹی ٹریٹمنٹ ٹیمیں  10)ہوکل( کی توجہ نے  Hochulنوجوانوں کی ذہنی صحت پر گورنر 

تشکیل دی ہیں تاکہ شدید جذباتی خلل والے نوجوانوں کی مدد کی جا سکے جو یا تو ہسپتال میں داخل ہونے کے خطرے 
سے دوچار ہیں، یا زیادہ شدت والی خدمات کے شعبوں سے گھر واپس آ رہے ہیں، جیسے کہ مریضوں کو داخل کرنے 

تیاری کے   19جن میں سے  -ہے  20کی ٹیمیں جن کی تعداد اب کل  Youth ACTوالے ادارے یا رہائشی خدمات۔ 
، جو نوجوانوں اور خاندانو کو علاج، ادویات کا انتظام، خاندان اور کاؤنٹیز میں کام کریں گی 31اور  -مرحلے میں ہے 

  ساتھیوں کی مدد، اور مہارت پیدا کرنے میں مدد فراہم کریں گی۔
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-45-million-awarded-fund-services-children-and-youth-living-mental&data=05%7C02%7CRicardo.Pelaez%40otda.ny.gov%7C04a53ffddf8d42275f7f08de028ccfd9%7Cf46cb8ea79004d108ceb80e8c1c81ee7%7C0%7C0%7C638951000973771150%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=9M0zvGEg%2F3UMXmtF1FbxXQBPKILjOLi1M7bD69DwI6E%3D&reserved=0


)ہوکل( نے سکولوں میں بنے ذہنی صحت کے کلینکوں کو بھی بڑھایا ہے، جو طلبہ کو اپنے سکول  Hochulگورنر 
کے کیمپس میں بدنامی سے پاک ماحول میں لائسنس یافتہ ذہنی نگہداشتِ صحت فراہم کرنے والے کو حاصل کرنے میں 

شامل  نئے کلینک سیٹلائٹس  255مدد کرتے ہیں۔ پچھلے سال اس توسیع کے لیے فنڈ دینے کے بعد سے، ریاست نے 
سے زیادہ  1,265جو اب ریاست بھر میں موجود   —انتہائی ضرورت والے اضلاع میں ہیں  84جن میں   —کیے ہیں 

  ہیں۔
  

 Chinazo Cunninghamریاست نیو یارک کے دفتر برائے نشے کی لت میں خدمات و معاونت کی کمشنر ڈاکٹر 
"ذہنی صحت کے عارضے سے متاثر بہت سے افراد بھی نشہ آور مادے کے استعمال کی  )چائنازو کننگھم( نے کہا، 

)ہوکل( کی قیادت میں، نیو یارک نے رویہ جاتی صحت کے تمام پہلوؤں   Hochulخرابی سے متاثر ہوتے ہیں۔ گورنر 
کے لیے ریاست بھر میں خدمات کو وسعت دینے میں بڑی پیش رفت کی ہے، جس سے نیو یارک کے ہزاروں باشندوں 
  کو اس مدد اور امداد تک رسائی حاصل کرنے میں مدد ملی ہے جس کی انہیں ضرورت ہے۔ یہ رپورٹ ان پیش رفتوں

کا بڑا اعتراف ہے جو ہم کر رہے ہیں، اور ہم اپنے شراکت داروں کے ساتھ ان خدمات کی مسلسل توسیع کے لیے 
  تعاون کے منتظر ہیں کیونکہ ہم سب کے لیے ایک صحت مند نیو یارک ریاست بنا رہے ہیں"۔

  
"سینیٹ کی ذہنی صحت کمیٹی کی چیئر کے طور   )سمرا جی بروک( نے کہا، Samra G. Broukریاستی سینیٹر  

پر، مجھے یہ دیکھ کر فخر ہے کہ ریاست نیو یارک کو "امریکہ میں ذہنی صحت کی حالت" کی رپورٹ میں ایک  
ٹیمیں، نازک وقت میں   INSETرہنماء کے طور پر درجہ دیا گیا ہے۔ یہ مزید ثبوت ہے کہ رضاکارانہ خدمات، جیسے  

مداخلت کی ٹیمیں؛ سیف آپشن سپورٹ پروگرام، اور دوسرے اثر انگیز پروگراموں میں ذہنی صحت کی سنگین  
 Daniel’sضروریات والے افراد کی مدد کرنے کی طاقت ہے۔ اس رفتار کو جاری رکھنے اور ڈینیئل کے قانون ) 

Law  کی فنڈنگ میں سرمایہ کاری کرکے، ہم ذہنی صحت کے بحران کا سامنا کرنے والے مزید افراد تک پہنچ )
سکتے ہیں اور اپنی کمیونٹیز کو محفوظ رکھ سکتے ہیں۔ میں ریاست نیو یارک میں ذہنی صحت کے اقدامات میں  

)ہوکل( کو خراجِ تحسین پیش کرتی ہوں تاکہ یہ یقینی بنایا جا سکے کہ ہمارے   Hochulسرمایہ کاری کرنے پر گورنر 
  رہائشیوں کو وہ نگہداشت ملے جس کے وہ مستحق ہیں"۔

  
"یہ دیکھ کر بہت اچھا لگا کہ نیو یارک کو ذہنی صحت میں    )جو این سائمن( نے کہا، JoAnn Simonرکنِ اسمبلی 

ایک قومی رہنماء کے طور پر تسلیم کیا گیا ہے، جو اس پیشرفت کی عکاسی کرتا ہے جو ہم نے اپنے خاندانوں اور 
علاقوں میں سرمایہ کاری کرنے میں کی ہے اور نگہداشت کو وسیع کیا ہے۔ میں ان سرمایہ کاریوں کو وسعت دینے  

)ہوکل( کے ساتھ مل کر کام کرنے کی منتظر ہوں تاکہ یہ یقینی   Hochulور اس رفتار کو بڑھانے کے لیے گورنر ا
  بنایا جا سکے کہ نیو یارک کے ہر باشندے کو ضرورت پڑنے پر مدد مل سکے"۔

  
)گلین لیبمین( نے کہا،  Glenn Liebmanمینٹل ہیلتھ ایسوسی ایشن آف نیو یارک کے چیف ایگزیکٹیو آفیسر 

  -، اس بات کی تصدیق کرتی ہے جو ہم پہلے سے ہی جانتے ہیں Mental Health America"ہماری قومی تنظیم، 
)ہوکل( اور کمشنر   Hochulکہ نیو یارک ریاست ذہنی صحت کی خدمات اور معاونت میں ایک رہنماء ہے۔ گورنر 

سولیوان کی قیادت میں، ریاست نیو یارک سکول اور نوعمروں کی ذہنی صحت، روک تھام، بحران کی خدمات،  
اختراعی پروگرامنگ، خودکشی کی روک تھام اور ذہنی صحت کی برابری میں رہنمائی کرتی ہے۔ جبکہ ہمیشہ بہت  

وش قسمت ہیں کہ ہم ذہنی صحت کے مسائل میں مبتلا افراد کچھ کرنے کی ضرورت رہتی ہے، ہم نیو یارک میں بہت خ
  اور ان کے عزیز و اقارب کے لیے زندگی کو بہتر بنانے کے لیے عزم، قیادت اور نصب العین رکھتے ہیں"۔

  
###  

